შეფასების საბოლოო ანგარიში
საქართველოს 2017-2018 წლების ანტიკორუფციული სტრატეგია და სამოქმედო გეგმა


ჯანდაცვის და სოციალურ სექტორში კორუფციის პრევენციის მიზნით გათვალისწინებული იყო 4 შედეგის 4 ინდიკატორი, საიდანაც 2018 წლის ბოლოს 3 ინდიკატორი სრულად შესრულდა ხოლო შემდეგი 1 ინდიკატორი არ შესრულებულა.  

შედეგი 10.4. კორუფციული რისკები შეფასებულია შრომის პირობების დაცვის სფეროში
ინდიკატორი: საზოგადოებრივი ორგანიზაციების მხრიდან შემცირებულია განცხადებებისა და საჩივრების რაოდენობა
ინდიკატორის შეუსრულებლობა განაპირობა იმ გარემოებამ, რომ 2017 წელს ინსპექტირების პროგრამა ატარებდა ნებაყოფლობით ხასიათს, „შრომის უსაფრთხოების შესახებ“ საქართველოს კანონის მიხედვით, არანებაყოფლობითი ინსპექტირებისა და სანქცირების ნაწილი ამოქმედდა 2018  წლის 1 აგვისტოს, შესაბამისად, ამ თარიღამდე არ არის აღრიცხული საზოგადოებრივი ორგანიზაციების მხრიდან ინსპექტირების შედეგებთან დაკავშირებით შემოსული განცხადებებისა და საჩივრების რაოდენობა. ამდენად, 2018 წლის მონაცემების შედარება წინა წლების მონაცემებთან შეუძლებელია.

რაც შეეხება წარმოდგენილ რეკომენდაციებს:
1. რეკომენდებულია, 2017 წლის ივნის-ივლისში ჩატარებული  ჯანდაცვის სერვისების უტილიზაციისა და დანახარჯების კვლევა გამოქვეყნდეს და ხელმისაწვდომი გახდეს ყველა დაინტერესებული პირისთვის.
ჯანდაცვის სერვისების უტილიზაციისა და დანახარჯების კვლევა არ გამოქვეყნებულა სამინისტროს ყოფილი ხელმძღვანელობის გადაწყვეტილების შესაბამისად.

2. რეკომენდებულია, საყოველთაო ჯანდაცვის სახელმწიფო პროგრამის ფარგლებში სელექციური კონტრაქტირების მექანიზმები დაინერგოს საქართველოს მასშტაბით გეგმით გათვალისწინებული ყველა მიმართულებით, მათ შორის, მშობიარობა და საკეისრო კვეთა.
სელექციური კონტრაქტირების მექანიზმები დანერგილია გადაუდებელი სტაციონარის, გადაუდებელი აბულატორიის თერაპიული პროფილის სერვისების, მშობიარობისა და საკეისრო კვეთის მიმართულებით.

